
KENYATAAN MEDIA  
MENTERI PERTANIAN DAN INDUSTRI MAKANAN 

 
TIADA SEKATAN DALAM AKTIVITI  

RANTAIAN BEKALAN DAN PEMASARAN MAKANAN  
SEPANJANG TEMPOH PERINTAH KAWALAN PERGERAKAN 

(MOVEMENT CONTROL ORDER) 
 

• Aktiviti pertanian/penternakan/perikanan/akuakultur dibenarkan untuk terus 
beroperasi bagi memastikan bekalan daging/sayur-sayuran/buah-buahan 
serta hasil perikanan mencukupi untuk kegunaan rakyat Malaysia dengan 
syarat mematuhi langkah-langkah sanitasi yang ditetapkan oleh Kementerian 
Kesihatan Malaysia. 

 

• Perkhidmatan logistik dan pengangkutan yang menyokong rantaian bekalan 
dan pemasaran makanan termasuk segala input pertanian dan makanan 
ternakan dibenarkan beroperasi seperti sedia kala. Ini bagi memastikan 
bekalan produk-produk penting dan kritikal yang dikeluarkan oleh 
petani/nelayan/penternak sampai kepada pengguna dalam tempoh masa dan 
dan dalam keadaan yang sempurna.  

 

• Premis/kilang yang menyokong rantaian bekalan makanan yang berkaitan 
dan ditakrifkan sebagai kritikal dibenarkan beroperasi dengan penugasan 
pekerja di tahap minima. 

 

• Pihak industri ini juga perlu bertanggungjawab untuk memastikan langkah-
langkah saringan dan pencegahan wabak Covid-19 wajib dilaksanakan di 
peringkat syarikat demi keselamatan pekerja dan pelanggan. 
 

• Untuk sebarang pertanyaan lanjut, orang ramai boleh menghubungi Bilik 
Gerakan Pemantauan Krisis COVID-19 di talian hotline 03 - 8870 1307 / 1663 
/ 1664 atau emelkan kepada bilikgerakan@moa.gov.my 

 
DATUK SERI DR. RONALD KIANDEE 

MENTERI PERTANIAN DAN INDUSTRI MAKANAN 

22 MAC 2020 

SIARAN MEDIA 

 

PERKHIDMATAN LOGISTIK DAN PENGANGKUTAN  

YANG MENYOKONG SYARIKAT PEMBUATAN PRODUK PENTING DIBENARKAN 

BEROPERASI 

 

Mesyuarat Jawatankuasa Permohonan Pengecualian Industri Bil. 2/2020 hari ini telah 

memperakukan keputusan bahawa kebenaran beroperasi di dalam tempoh Perintah 

Kawalan Pergerakan (PKP) yang diberikan kepada syarikat-syarikat di dalam sektor 

pembuatan yang penting dan kritikal  oleh Kementerian Perdagangan Antarabangsa & 

Industri (MITI), turut terpakai kepada perkhidmatan logistik dan pengangkutan di bawah 

syarikat-syarikat berkenaan. 

  

Ini adalah bagi memastikan bekalan produk-produk penting dan kritikal yang dikeluarkan 

oleh kilang-kilang yang terlibat sampai ke pelanggan dan destinasi dalam masa dan 

keadaan yang sempurna. Justeru, perkhidmatan logistik dan pengangkutan yang 

berkenaan tidak perlu memohon kebenaran berasingan daripada mana-mana agensi 

Kerajaan bagi meneruskan operasi mereka di dalam tempoh PKP ini. 

 

Walau bagaimanapun, perkhidmatan logistik dan perkhidmatan ini hanyalah dibenarkan 

membawa atau mengangkut barang-barang dan hasil produk yang dihasilkan syarikat yang 

telah diberi kebenaran oleh MITI, dan perlunya beroperasi pada kadar tenaga kerja yang 

minima. 

 

Adalah diharapkan syarikat-syarikat perkhidmatan logistik dan pengangkutan yang 

beroperasi akan mematuhi syarat-syarat ini, bagi mengelak dari sebarang tindakan diambil 

ke atas mereka dan syarikat yang dibenarkan beroperasi. Ini akan dapat memastikan 

mereka memberi perkhidmatan terbaik kepada pelanggan dan masyarakat tanpa sebarang 

halangan. 

 

 

 



   

Bagi kilang pembuatan yang telah dibenarkan untuk beroperasi tetapi menggunakan  

perkhidmatan syarikat logistik dan pengangkutan swasta/inidividu, syarikat/individu tersebut 

perlu memohon kebenaran kepada Jawatankuasa Permohonan Pengecualian Industri 

untuk diperakukan jua.  

 

-TAMAT- 

YB Dato’ Seri Mohamed Azmin Ali 
Menteri Kanan dan Menteri 
Kementerian Perdagangan Antarabangsa & Industri (MITI) 
21 Mac 2020 


